
U Sarajevu je od 10. do 13. februara 2025. godine, u skladu s planiranim aktivnostima unutar švedskog
donatorskog projekta DELEF (Digitalno unapređenje upravljanja zemljištem za EU budućnost Bosne i
Hercegovine), održana stručna radionica. Radionica je organizovana u okviru komponente 2 „Uspostava
sistema masovne procjene nekretnina“.

Radionicu je vodio stručnjak iz Slovenije za procjenu vrijednosti nekretnina, gospodin Dušan Mitrović.
Tema radionice bila je prikupljanje podataka za uspostavu Registra nekretnina, a učesnici su se detaljno
upoznali sa metodologijom i tehnikama neophodnim za uspostavljanje sveobuhvatnog Registra nekretnina.



Tokom radionice su definisane sve faze potrebne za masovnu procjenu nekretnina na području Federacije
Bosne i Hercegovine. Ova procjena predstavlja ključni korak ka unapređenju transparentnosti i efikasnosti
upravljanja nekretninama te će biti realizovana u okviru projekta GIVE (Projekat unapređenja
geoprostorne infrastrukture i procjene vrijednosti).

Učesnici radionice su kroz interaktivne sesije razmijenili iskustva i prakse, učestvovali u različitim
edukacijama i naglasili važnost kontinuiranog stručnog usavršavanja u ovoj oblasti.

Očekuje se da će implementacija ovog projekta donijeti značajne koristi kako javnim institucijama, tako i
privatnom sektoru. Projekti poput DELEF-a i GIVE-a predstavljaju važan iskorak u razvoju infrastrukture
i poboljšanju upravljanja nekretninama u Bosni i Hercegovini.

